Дел 9

Упатство 
Забелешки 
(а) Ветеринарно здравствените сертификати се изготвуваат од страна на надлежниот орган во земјата на потекло, врз основа на соодветниот образец од Прилог 7 дел 9 од овој правилник, земајќи го во предвид местото на дестинација и намената на пратката по пристигнувањето на одредиштето.
(б) Земајќи го во предвид статусот на местото на дестинација во однос на не-егзотични болести наведени во овој правилник во Република Македонија или болестите за кои на местото на дестинација се бараат дополнителни гаранции, во согласност со заштитните мерки за одредени болести кај аквакултурата пропишани во прописите од областа на ветеринарно здравство, или други мерки одобрени во согласност прописисте од областа на ветеринарно здравство, соодветни посебни услови треба да се внесат и пополнат во сертификатот.
(в) „Место на потекло“ е локализација на фармата за мекотели каде животните од аквакултура се одгледуваат до постигнување на комерцијална величина која е потребна за пратката од овој сертификат. За диви водни животни „место на потекло“ е местото на собирање.

(г) Каде во моделот на ветеринарно-здравствен сертификат се наведува дека одделни изјави треба соодветно да се пополнат, означат или прешкртаат, изјавите кои не се соодветни, можат да се прешкртаат и потпишат со своерачен потпис или факсимил и печат од официјалниот ветеринар кој го издава сертификатот, или целосно да се изостават од сертификатот.

 (д) Оригиналниот ветеринарно здравствен сертификат се состои од еден лист, штампан двострано или, ако е потребно повеќе текст, сите страни треба да се така соединети за да формираат неделива целина.

 (ѓ) За увоз во Република Македонија од трети земји, оригиналниот ветеринарно здравствен сертификат и етикетите на кои се однесува во образецот на сертификатот, се пишува на официјален јазик согласно прописисте од областа на ветеринарно здравство.

 (е) Доколку е потребно дополнителни страни да се прикачат на сертификатот, за цели на идентификација на делови од пратката, тие страни се сметаат како дел од оригиналниот сертификат, и на нив се става, на секоја страна, потпис и печат на официјалниот инспектор кој го пополнува сертификатот.

 (ж) Доколку на сертификатот се прикачени дополнителни повеќе страни, како што е наведено во точка (ѓ), секоја страна се нумерира со '-x (број на страна) од y(вкупниот број на страни)-' на дното на страната и се впишува и кодот на сертификатот на горниот дел, од страна на надлежниот орган.
 (з) Оригиналниот сертификат мора да се пополни и потпише од страна на официјален инспектор, не повеќе од 72 часа пред утоварот на пратката, или не повеќе од 24 часа во случај каде животните од аквакултура мора да се прегледаат во рок од 24 часа пред утоварот. Надлежните органи од земјата на потекло треба да осигураат дека се запазени начелата за сертификација согласно националните прописис од областа на ветеринарно здравство.

 (s) Бојата на потписот треба да биде различна од онаа на штампаниот текст. Истото важи и за печатот, освен ако е втиснат печат или воден печат.

 (и) За увоз во РМ од трети земји, оригиналниот сертификат мора да ја придружува пратката се до пристигнувањето до ВИМ на ГП во РМ. За пратките кои се пуштаат во промет во РМ , оригиналниот сертификат мора да ја придружува пратката до пристигнувањето на одредиштето.
(ј) Сертификат издаден за живи животни од аквакултура има важност 10 дена од денот на издавање. Во случај на трaнспорт со брод, важноста се продолжува за онолку време колку што траел транспортот со брод. Оригиналната изјава од капетанот на бродот се прикачува на Ветеринарно здравствениот сертификат, напишана во согласност со образецот на Додаток за транспорт на живи животни од аквакултура по море пропишан во овој правилник.

(к) Да се има предвид дека главните услови за транспортот, заштита и благосостојба на животни, согласно прописисте од областа на ветеринарно здравство. 
